
Shivarahasyadvadashamshan Pathamahima

శివరహస్యద్వాదశాంశాన్ పాఠమహిమా

- శివరహస్యే జైగీషవ్యస్కన్దసంవాదే   -

జగాద జగతాం గురుస్రిజగతాం  జనిత్రీం
ముదా జగత్త్రితయజన్తుహృత్త్రివిధతాపదుఃఖాపహమ్   ।
జడాజడగతస్థితిప్రలయభావభావం   భవం
విశోషయదిదమ్సుహుశ్శివరహస్యరత్నాంశుమాన్ ॥౬౫॥
తదేవ భవతాం వదే భవదవాగ్నిసంశోషకం
విధున్తుదముఖోత్థితప్రకటసోమధామప్రభమ్    ।
వికాసితదిశాముఖప్రథితపాణ్డిమానోపమం 
సుధామపి బుధాః పరం హవనవక్త్రహవ్యాశనాః  ॥౬౬॥
విధూయ సురలోకగాః పరిపఠన్తి శమ్భోః
కథామథజననాథ తే ప్రమథనాథ  నాథోఽస్మ్యహమ్ ।
గిరీన్ద్రవరకన్యకాహృదయనాథ  పాదామ్బుజం
మనోరథపథాతిగం ప్రథయ  భక్తిభావం త్వయి ॥౬౭॥
క్షమారథరథాఙ్గకస్స్ఫుటసుపాణిబాణాసనో
హిరణ్యనగకార్ముకస్సకలవిశ్వనాథాధునా ।
స ఏవ సుఖసమ్పదాన్నిధిరపారపుణ్యాస్పదస్స
ఏవ సుకృతీ సదా యజతి వేదమధ్యేతి చ ॥౬౮॥
స దాననిచయార్జితప్రభవధర్మసారాధికస్స 
ఉత్తమససాగరావసన ఉర్వరాదానకృత్ ।
క్షణార్ద్ధమధికాదరశ్శివరహస్యధర్మశ్వాస్స
ఏవ గణనాయకశ్శివపదాబ్జయుగ్మార్చకః  ॥౬౯॥
సురాసురచరాచరప్రభవనాశరక్షాక్రమైః  
నవాయుతరణాఙ్కణప్రభవయుద్ధదుఃఖోద్భవైః    ।
శ్రమైకరసధూర్గతైర్వివిధవర్ణధరమాశ్రమైః      

కథాభిరిహ నశ్వరం న భవతి శ్రుతీశేఖరమ్  ॥ ౭౦॥
తషాద్రిరభిఖణ్డనైః    కిమిహ లభ్యతే తణ్డులస్తథా
శివకథాం వినా న హి శమాయ జన్తోర్మనః ।
శైవానన్దరహస్యసాగరమహాద్వీపోపమా   ద్వాదాశాస్తే
చాంశాః ఖలు శఙ్కరేణ విహితా నామాని తేషాం వదే ॥ ౭౧॥
మాహేశః ప్రథమస్తతోఽపి  హి భవో హారశ్చతుర్థేశ్శివోభర్గః 
శఙ్కర ఉగ్రో భీమసదాశివేశ్వరమహాదేవేశసఞ్జ్ఞా క్రమాత్  ।
గ్రన్థైః   పద్యమహాఘమౌలిభిదురైర్వేదాన్తసారాతిగైః 
శబ్దైస్సున్దరవాగ్విలాసమధురైరధ్యాయవృన్దైశ్శివః     ॥ ౭౨॥
సాహస్రైశ్చ  శతైస్సహస్రకిరణాకారరైస్తథా     శఙ్కరో
దిగ్లోకామరబ్రహ్మవేదఋతుభిర్దిఙ్నగతస్సఙ్ఖ్యయా     ।
మద్వక్త్రామలనీలనీరజసమం  నేత్రక్రమం   శఙ్కర-
స్యాస్యాక్షిక్రమశోసునిక్రమమయో   దేవ్యై  శివేనాకథి ॥ ౭౩॥
॥ ఇతి శివరహస్యాన్తర్గతే  మాహేశ్వరాఖ్యే శివరహస్యద్వాదశాంశాన్ పాఠమహిమా ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౧౧ -

జైగీషవ్యస్కన్దసంవాదే   ద్వాదశాంశసఙ్ఖ్యాకథనమ్  ।౬౫-౭౩॥
- .. shrIshivarahasyam . mAheshvarAkhyaH prathamAMshaH . adhyAyaH 11 -

jaigIShavyaskandasaMvAde dvAdashAMshasankhyAkathanam . 65-73..

Notes:

Skanda స్కన్ద advises Jaigīṣavya జైగీషవ్య  about the merits of reading/studying the Text

of the Śiva-Rahasyam శివరహస్యమ్ that comprises of Twelve Sections - Dvādaśāṁśa

ద్వాదశాంశ. He informs him about the Dvādaśāṁśaద్వాదశాంశ being named sequentially

as Māheśaḥ మాహేశః, Bhavaḥ భవః, Haraḥ హరః, Śivaḥ శివః, Bhargaḥ భర్గః , Śaṅkaraḥ
శఙ్కరః, Ugraḥ ఉగ్రః , Bhīmaḥ భీమః, Sadāśivaḥ సదాశివః, Īśvara ఈశ్వర, Mahādevaḥ

మహాదేవః and Īśaḥఈశః.

